
Nd. 317. Frumvarp til laga
um heimild fyrir ríkisstjórnina til að selja Hafnarhreppi þjóðjörðina Hafnarnes.

Flm.: Páll Þorsteinsson.

1. gr.
Ríkisstjórninni er heimilt að selja Hafnarhreppi þjóðjörðina Hafnarnes. Land

það og lóðir, sem Hafnarhreppur kaupir samkvæmt lögum þessum, er honum
heimilt að leigja, en óheimilt að selja öðrum en ríkinu.

Hreppnum skal skylt að afsala rikinu.á kostnaðarverði hluta af landi því eða
lóðum, er hann eignast samkvæmt lögum þessum, þurfi ríkið síðar á því að halda
vegna opinberra framkvæmda.

2. gr.
Lög þessi öðlast þegar gildi.

Greinargerð.
Frumvarp þetta er flutt eftir beiðni hreppsnefndarinnar í Hafnarhreppi. Eins

og nú er háttað, á Hafnarhreppur ekkert land. En þorpið Höfn er í örum vexti.
Þykir því hagkvæmara, að stjórn hreppsins hafi full umráð fyrir landi því, sem að
þorpinu liggur.

Sjálfsagt er, að hreppurinn leggi fram hluta af landi því, er hann eignast, þurfi
ríkið síðar á því að halda vegna hafnargerðar eða annarra opinberra framkvæmda,
enda er svo fyrir mælt í fyrstu grein frv.

Fylgiskjal I.

HREPPSNEFND HAFNARHREPPS Höfn, Hornafirði, 22. jan. 1949.
Hreppsnefnd Hafnarhrepps hefur leikið hugur á, að hreppsfélagið fengi tæki-

færi til þess að leita eftir kaupum á Hafnarnestorf'unni. Telur hreppsnefndin það
hagkvæmara, að Hafnarhreppur hafi umráðarétt á jörðinni vegna framtíðar kaup-
túnsins, sem er í örum vexti.

Hér með er sent staðfest útskrift úr gerðabók hreppsnefndar Hafnarhrepps,
með ósk um, að þið alþingismennirnir, sem fundarsamþykktin nefnir, hafið sam-
vinnu um flutning málsins á hinu háa Alþingi.

Hr. alþingismanni, Ásmundi Sigurðssyni, er send samhljóða greinargerð.

Sigurjón Jónsson,
oddviti.

Herra alþingismaður Páll Þorsteinsson, Alþingi.

Fylgiskjal II.

HREPPSNEFND HAFNARHREPPS

Útskrift úr gerðabók hreppsnefndar Hafnarhrepps.
Ár 1948, sunnudaginn 5. desember, kom hreppsnefnd Hafnarhrepps saman á

fund í barnaskólahúsinu. Allir nefndarmenn voru mættir. Það, sem tekið var fyrir:

2. Kaup á Hafnarneslandinu.
Samþykkt einróma að fela alþingismönnunum, Ásmundi Sigurðssyni og Páli

Þorsteinssyni, að flytja frumvarp um, að ríkisstjórninni verði heimilað að selja
Hafnarhreppi þjóðjörðina Hafnarnes.

Fleira ekki tekið fyrir. Fundi slitið.

Sigurjón Jónsson. Benedikt Þorsteinsson. Ásgeir Guðmundsson.
Gísli Björnsson. Óskar Guðnason.

Rétta útskrift staðfestir:
Gunnar Snjólfsson,

Hreppstjóri Hafnarhrepps.


